
GOUVENE CUOMO LONMEN PREZIDAN AK DIREKTE JENERAL MTA

Thomas F. Prendergast Jwenn Nominasyon li pou Travay kom Prezidan ak Direkté Jeneral MTA

Jodi a, Gouvené Andrew M. Cuomo te lonmen Thomas F. Prendergast pou travay kom Prezidan ak
Direkte Jeneral Metropolitan Transportation Authority (MTA). Mesye Prendergast te sevis pandan plis
pase twa ane kom prezidan MTA New York City Transit, ki alatét sistem tren ak otobis nan Vil New York,
epitou li te sévi kom Direkté Egzekitif Pwovizwa MTA depi 1'° janvye 2013. Li ranplase Joseph Lhota.

Gouvene Cuomo di konsa, “Tom Prendergast se yon dirijan transpo piblik ki pa gen parey. Li se kandida
ideyal pou sipévize pi gwo sistem transpo nasyon an. MTA jwe yon wol enpotan nan ekonomi New York
ak nan chak jou pou anpil milyon pasaje ki itilize sevis li yo. Ton gen anpil eksperyans nan enfrastrikti ak
transpo, epi li te pase anpil ane ap jere chemennfé transpo ak tren ak otobis Vil New York. Depi nan
platfom nan pou rive nan bidjé a pou modénize sistém nou an pandan 21" Syék la, mwen pa kapab
imajine nenpot moun gen yon pi bon konpreyansyon sou fason gwo sistem rejyon an fonksyone ak defi li
genyen yo.”

Prendergast di konsa, “Se yon gwo loné pou mwen jwenn nominasyon mwen pou vin alatét pi gwo rezo
transp0o a nan Amerik-di-No, epi pou travay avek Gouvené Cuomo ak administrasyon li sou anpil defi
MTA genyen. MTA pral amelyore eksperyans kliyan yo, opere avek plis efikasite, epi bati pou lavni.
Epitou n ap rebati yon fason dinamik yon fason ki pi entelijan ak pi byen apre Sipé-Ouragan Sandy.
Gouvene Como montre bon jan sipo li pou MTA nan finanse plan kapital nou an net, nan afekte
finansman siplemanté pou MTA nan dénye bidje li a, ak nan kalite dirijan li pandan ak apre Sandy te
frape. Mwen espere travay avek gouveéne a, ekip administrasyon li a, Konsey Administrasyon MTA ak
66.000 anplwaye devwe fanmi MTA.”

Nan ane 2011, Komite Konsiltatif Rechech MTA Gouveneé a te fé yon rechéch nasyonal pou jwenn ak
rekomande kandida ki gen plis talan pou vin alatet MTA. Mesye Komite a te fé yon gwo rekdomandasyon
pou Prendergast, epi yo te konsilte manm Komite a nan nominasyon li ki te anonse jodi a. Komite
konsiltatif la te gen ladan espé prensipal nan sevis transpo piblik ak pwofesyonél jesyon nan sektée piblik
ak sekte prive.

Nominasyon Gouvené pou yon prezidan ak Direkte Jeneral MTA depannde konfimasyon Sena a.

Mesye Prendergast se yon fonksyone ki gen karyé li nan transpo piblik ak ansyen egzekitif MTA yo te
lonmen kom Prezidan MTA New York City Transit nan mwa novanm 2009. Prendergast, ki te Direkteé
Jeneral nan TransLink nan Vancouver, B.C., te retounen nan New York epi li te pran fonksyon li nan dat
1" desanm 2009.

Mesye Prendergast te fét nan Chicago. Li gen yon diplom inivesité nan jeni sistem li te resevwa nan
University of lllinois. Li te komanse karye li nan Chicago Transit Authority nan ane 1975. Pandan li nan
djob sa a, li te antre nan Depatman Transpo Etazini nan Washington, DC, answit li te ale nan New York
City Transit Authority nan ane 1982 kom Asistan Direkte Sekirite Sistem. Nan ane 1984, li te jwenn
nominasyon li kom Chef Depatman Sekirite Sistem TA. Nan ane 1987, li te vin Manadje Jeneral Staten
Island, epi nan ane 1989, Fonksyone Responsab Elektrik ajans lan. Answit, nan ane 1991, li te jwenn
nominasyon li kom Vis-Prezidan Depatman Tren yo.

Nan ane 1994, Prendergast te kite fonksyon SVP Tren yo nan Jay Street nan Brooklyn pou vin Prezidan
Long Island Rail Road. Nan ane 2000, li te kite sekte piblik la pou travay kom yon konsiltan nan sevis
transpo. Nan pwochen uit ane yo, li te travay sou plizyé afektasyon jesyon pwojé ak pwogram nan
Wayom Ini, Amerik-di-No ak Azi. Li te retounen nan sekte piblik la nan ane 2008 avek fonksyon li te pran
nan sistem transpo piblik TransLink, Vancouver.

Fernando Ferrer, Prezidan Pwovizwa MTA, di konsa, “Antan yon fonksyoneé piblik alontém ki gen gwo
espetiz nan zafe transpo, Tom Pendergast pral yon premye dirijan deklas pou MTA Li te sevi MTA byen
nan pos li ye ak nan ansyen pos li yo, epitou li te jwe yon wol enpotan nan gide preparasyon ak repons
ajans lan nan Ouragan Sandy avek siksé. Gouvene Cuomo pa t ka chwazi yon pi bon moun oswa yon
moun ki pi kalifye pou vin alatét MTA.”

Gene Russianoff, Avoka Prensipal pou Kanpay NYPIRG Straphangers, di konsa, “Tom Prendergast gen
bon jan ladres ak angajman depi lontan pou transpo komen pou vin yon bon dirijan MTA Kanpay
Straphangers te jwenn Tom fasil pou kontakte, byen enfome, entélijan ak onét.”

Kathryn Wylde, Prezidan ak Direkté Jeneral Partnership for New York City, di konsa, “Tom se yon bon
chwa pou bay kontinwite bon jan kalite dirijan pwofesyonel MTA ki nan defi fiskal dekourajan epi ki gen
yon gwo pwogram kapital ki nan faz egzekisyon. L ap gen tout konfyans ak sipd kominote biznis lan.”

